	დანართი IX

სერიოზული სარკინიგზო შემთხვევის, სარკინიგზო შემთხვევის, ინცინდენტის შეტყობინების ოქმი


	1. ზოგადი ინფორმაცია 

	ოქმის შედგენის თარიღი   „______’’ „_________’’  „_______’’

	ოქმის შემდგენი პირი 

სახელი _____________________
გვარი ______________________
დაკავებული პოზიცია ______________________________
ტელ.: ______________________

	შემთხვევის პირველადი კლასიფიკაცია 

· სერიოზული სარკინიგზო შემთხვევა
· სარკინიგზო შემთხვევა
· ინცინდენტი

	2. ინფორმაცია კომპანიის შესახებ 

	
კომპანიის დასახელება: ___________________________________________
საქმიანობის სახე: 
· სარკინიგზო საწარმო
· ინფრასტრუქტურის მენეჯერი
· ტექნიკური მომსახურებისთვის პასუხისმგებელი პირი
ს/კ: _____________________________________________________________
ტელ.: ___________________________________________________________


	3. ინფორმაცია შემთხვევის შესახებ 

	შემთხვევის თარიღი და დრო  „____“ „____“ „20___ წ“.       _______ საათი _____  წუთი.

	შემთხვევის ადგილი  ______________________________________________________________________
(სადგური, ასაქცევი, სარკინიგზო გადასასვლელი, მისასვლელი ლიანდაგი, გადასარბენი, კილომეტრი, პიკეტი)


	4. შემთხვევის მოკლე აღწერა
___________________________________________________________________________________________________
___________________________________________________________________________________________________
_________________________________________________________________________________________________

	5. შემთხვევის ფაქტობრივი შედეგები 

	5.1. პირველადი ინფორმაცია შემთხვევის შედეგად მოძრავი შემადგენლობის, ლიანდაგის დაზიანების, სამატარებლო ანდა სამანევრო მუშაობის შეფერხების და სხვ. შესახებ
_______________________________________________________________________________________________________________________________________________________________________________________________________________________________________________________________________________________________________________


	5.2. პირველადი ინფორმაცია შემთხვევის შედეგად დაშავებულთა/გარდაცვლილთა შესახებ 

	
	დაშავებულთა რაოდენობა   
	გარდაცვლილთა რაოდენობა

	სულ
	
	

	მათ შორის:                                        მგზავრი
	
	

	დასაქმებული პირი
	
	

	კონტრაქტორი
	
	

	სარკინიგზო გადასასვლელით მოსარგებლე
	
	

	დამრღვევი
	
	

	ბაქანზე მყოფი სხვა პირი
	
	

	ბაქანზე არმყოფი სხვა პირი
	
	

	გაურკვეველი
	
	

	
6. დამატებითი ინფორმაცია
____________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________


	 



ხელმოწერა                                                                                                    ________________________


დანართი X.
მოთხოვნები და შეფასების კრიტერიუმები ტექნიკური მომსახურებისთვის პასუხისმგებელი პირების სერტიფიცირებისთვის
ნაწილი I. მოთხოვნები და შეფასების კრიტერიუმები მართვის ფუნქციასთან დაკავშირებით
1. ლიდერობა - ვალდებულების აღება ორგანიზაციის მოვლა-შენახვისა და ტექნიკური მომსახურების სისტემის შემუშავება-დანერგვასა და მისი ეფექტურობის უწყვეტ გაუმჯობესებასთან მიმართებით.
ორგანიზაციას უნდა ჰქონდეს შემდეგ საკითხებთან დაკავშირებული პროცედურები: 
ა) ორგანიზაციის ტიპის, სახისა და მომსახურების მასშტაბის შესაბამისი მოვლა-შენახვისა და ტექნიკური მომსახურების პოლიტიკის განსაზღვრა, რასაც ამტკიცებს ორგანიზაციის უმაღლესი აღმასრულებელი ხელმძღვანელი;
ბ) უსაფრთხოების სამიზნე მაჩვენებლების დადგენის უზრუნველყოფა, საკანონმდებლო ბაზისა და ორგანიზაციის სახის, მასშტაბისა და შესაბამისი რისკების მიხედვით; 
გ) უსაფრთხოების შესრულების შეფასება უსაფრთხოების კორპორაციულ სამიზნე მაჩვენებლებთან მიმართებით; 
დ) გეგმებისა და პროცედურების შემუშავება უსაფრთხოების სამიზნე მაჩვენებლების მისაღწევად; 
ე) ყველა პროცესის განსახორციელებლად საჭირო რესურსების ხელმისაწვდომობის უზრუნველყოფა ამ დანართით გათვალისწინებული მოთხოვნების შესასრულებლად; 
ვ) ტექნიკური მომსახურების სისტემაზე სხვა მმართველობითი ღონისძიებების ზეგავლენის განსაზღვრა და მართვა; 
ზ) შესრულების მონიტორინგისა და აუდიტის შედეგებთან დაკავშირებით უმაღლესი რგოლის ხელმძღვანელობის გაცნობიერებულობისა და მის მიერ ტექნიკური მომსახურების სისტემაში ცვლილებების განხორციელებაზე საერთო პასუხისმგებლობის აღების უზრუნველყოფა; 
თ) უზრუნველყოფა, რომ პერსონალი და მისი წარმომადგენლები სათანადოდ იყვნენ წარმოდგენილნი და მონაწილეობდნენ უსაფრთხოების ასპექტების განსაზღვრასთან, შემუშავებასთან, მონიტორინგსა და გადასინჯვასთან დაკავშირებულ კონსულტაციებში ყველა იმ შესაბამის პროცესთან მიმართებით, რაშიც შეიძლება მონაწილეობდეს პერსონალი. 
2.   რისკების მართვა - სტრუქტურირებული მიდგომა სარკინიგზო სატრანსპორტო საშუალებების მოვლა-შენახვასა და ტექნიკურ მომსახურებასთან დაკავშირებული რისკების, მათ შორის, უშუალოდ საექსპლუატაციო პროცესებიდან, გამომდინარე აგრეთვე, სხვა ორგანიზაციებისა და პირების საქმიანობიდან, წარმოქმნილი რისკების შეფასების მიმართ და შესაბამისი რისკების კონტროლის ზომების განსაზღვრა.  
2.1. ორგანიზაციას უნდა ჰქონდეს პროცედურები და ღონისძიებები, რომ განსაზღვროს სარკინიგზო სატრანსპორტო საშუალების მფლობელებთან, სარკინიგზო საწარმოებთან, ინფრასტრუქტურის მენეჯერებთან, სარკინიგზო სატრანსპორტო საშუალებებისა და კომპონენტების დამპროექტებლებსა და მწარმოებლებთან, აგრეთვე, სხვა დაინტერესებულ მხარეებთან თანამშრომლობის საჭიროება და ვალდებულება. 
2.2. ორგანიზაციას უნდა ჰქონდეს რისკების მართვის პროცედურები, მოვლა-შენახვასა და ტექნიკურ მომსახურებასთან დაკავშირებულ დოკუმენტაციაში, მათ შორის, მოვლა-შენახვისა და ტექნიკური მომსახურების გეგმებში, მოწყობილობებში, პროცედურებში, ორგანიზაციაში, პერსონალით დაკომპლექტებასა და ინტერფეისებში ცვლილებების სამართავად, რაც დაკავშირებულია რისკების დონის განსაზღვრასა და შეფასებასთან. 
2.3. რისკის შეფასებისას, ორგანიზაციას უნდა ჰქონდეს პროცედურები, რომ გაითვალისწინოს სათანადო სამუშაო გარემოს განსაზღვრის, უზრუნველყოფისა და შენარჩუნების საჭიროება, მოქმედი კანონმდებლობის შესაბამისად. 
3.  მონიტორინგი - სტრუქტურირებული მიდგომა, რომ უზრუნველყოფილი იყოს რისკების კონტროლის ზომების არსებობა, მათი სათანადოდ განხორციელება და ორგანიზაციის მიზნების მიღწევა. 
3.1. ორგანიზაციას უნდა ჰქონდეს პროცედურები, რათა რეგულარულად შეკრიბოს, მონიტორინგი გაუწიოს და გაანალიზოს უსაფრთხოებასთან დაკავშირებული შესაბამისი მონაცემები, მათ შორის: 
ა) შესაბამისი პროცესების განხორციელება;
ბ) პროცესების შედეგები (მათ შორის, ხელშეკრულებით გათვალისწინებული ყველა მომსახურება და პროდუქცია);
გ) რისკების კონტროლის ღონისძიებების ეფექტურობა;
დ) ინფორმაცია გამოცდილების, გაუმართავობების, დეფექტებისა და სარემონტო სამუშაოების შესახებ, რაც დაკავშირებულია ყოველდღიურ საექსპლუატაციო საქმიანობასთან, მოვლა-შენახვასა და ტექნიკურ მომსახურებასთან. 
3.2. ორგანიზაციას უნდა ჰქონდეს პროცედურები სარკინიგზო შემთხვევები,  ინციდენტების, პოტენციური საფრთხეებისა და სხვა სახიფათო შემთხვევების ანგარიშგების, აღრიცხვის, მოკვლევისა და ანალიზისათვის. 
3.3. ყველა პროცესის პერიოდული შეფასების მიზნით, ორგანიზაციას უნდა ჰქონდეს შიდა აუდიტის სისტემა, რომელიც დამოუკიდებელი, მიუკერძოებელი და გამჭვირვალეა. ამ სისტემას უნდა ჰქონდეს საჭირო პროცედურები:
ა) შიდა აუდიტის გეგმის შესამუშავებლად, რომელიც შეიძლება გადაისინჯოს წინა აუდიტებისა და შესრულების მონიტორინგის შედეგების შესაბამისად;
ბ) აუდიტების შედეგების გასაანალიზებლად და შესაფასებლად;
გ) კონკრეტული მაკორექტირებელი ზომების ან ღონისძიებების ინიციირებისა და განხორციელებისათვის; 
დ) წინა ღონისძიებებისა და ზომების ეფექტურობის შესამოწმებლად.
4. უწყვეტი გაუმჯობესება - სტრუქტურირებული მიდგომა რეგულარული მონიტორინგიდან, აუდიტებიდან ან სხვა შესაბამისი წყაროებიდან შეკრებილი ინფორმაციის გასაანალიზებად და შედეგების გამოყენება პრევენციული ან მაკორექტირებელი ზომების მიღების მიზნით, რაც უსაფრთხოების დონის შენარჩუნებას ან გაუმჯობესებას ემსახურება. 
ორგანიზაციას უნდა ჰქონდეს პროცედურები, რომლებიც უზრუნველყოფს:
ა) გამოვლენილი ნაკლოვანებების აღმოფხვრას;
ბ) უსაფრთხოებასთან დაკავშირებული სიახლეების დანერგვას;
გ) შიდა აუდიტის მიგნებების გამოყენებას სისტემის გასაუმჯობესებლად;
დ) პრევენციული ან მაკორექტირებელი ღონისძიებების განხორციელებას, საჭიროების შემთხვევაში, სარკინიგზო სისტემის სტანდარტებსა და სხვა მოთხოვნებთან შესაბამისობის უზრუნველსაყოფად მოწყობილობებისა და ოპერაციების მთლიანი სასიცოცხლო ციკლის განმავლობაში; 
ე) სარკინიგზო შემთხვევების, ინციდენტების, პოტენციური საფრთხეებისა და სხვა სახიფათო შემთხვევების მოკვლევასთან დაკავშირებული შესაბამისი ინფორმაციის გამოყენებას შესასწავლად და, საჭიროების შემთხვევაში, უსაფრთხოების დონის გასაუმჯობესებლად ზომების მიღების მიზნით; 
ვ) სააგენტოსგან, მოკვლევის ბიუროსგან, დარგის სუბიექტებისგან ან შიდა მომკვლევებისგან მიღებული შესაბამისი რეკომენდაციების შეფასებასა და შესრულებას;
ზ) სარკინგზო საწარმოებისგან/ინფრასტრუქტურის მენეჯერებისგან, სარკინიგზო სატრანსპორტო საშუალებების მფლობელებისგან ან სხვა შესაბამისი წყაროებიდან მიღებული ანგარიშების ან ინფორმაციის განხილვასა და გათვალისწინებას. 
5.  სტრუქტურა და პასუხისმგებლობა - სტრუქტურირებული მიდგომა ინდივიდუალური და გუნდური პასუხისმგებლობის განსაზღვრის მიმართ, უსაფრთხოებასთან დაკავშირებით ორგანიზაციის მიზნების შესრულების უზრუნველსაყოფად. 
5.1. ორგანიზაციას უნდა ჰქონდეს ორგანიზაციის მასშტაბით ყველა შესაბამის პროცესზე პასუხისმგებლობის განაწილების პროცედურა.

5.2. ორგანიზაციას უნდა ჰქონდეს პროცედურები უსაფრთხოების ნაწილში საპასუხისმგებლო მიმართულებების მკაფიოდ განსაზღვრისა და მათთან დაკავშირებულ კონკრეტულ ფუნქციებზე, აგრეთვე, ინტერფეისებზე პასუხისმგებლობის განაწილების მიზნით. აღნიშნული მოიცავს 2.1 ქვეპუნქტით გათვალისწინებულ პროცედურებს, ორგანიზაციასა და სარკინიგზო სატრანსპორტო საშუალებების მფლობელებს და, საჭიროების შემთხვევაში, სარკინიგზო საწარმოებსა და ინფრასტრუქტურის მენეჯერებს შორის. 
5.3. ორგანიზაციას უნდა ჰქონდეს პროცედურები, რომლებიც უზრუნველყოფს ორგანიზაციის ფარგლებში დელეგირებული პასუხისმგებლობის მქონე პერსონალის უფლებამოსილებას, კომპეტენტურობასა და სათანადო რესურსებს მათზე დაკისრებული ფუნქციების შესასრულებლად. პასუხისმგებლობა და კომპეტენცია  ურთიერთთავსებადი და დაკისრებული როლის შესაბამისი უნდა იყოს, ხოლო დელეგირება წერილობით უნდა გაფორმდეს. 
5.4. ორგანიზაციას უნდა ჰქონდეს პროცედურები ორგანიზაციის მასშტაბით შესაბამის პროცესებთან დაკავშირებული საქმიანობის კოორდინაციის უზრუნველსაყოფად. 
5.5. ორგანიზაციას უნდა ჰქონდეს პროცედურები, რომლებიც განსაზღვრავს უსაფრთხოების მართვაში საკუთარი პასუხისმგებლობის მქონე პირების ანგარიშვალდებულებას მათ მიერ სამუშაოს შესრულებაზე.  
6.  კომპეტენციების მართვა - სტრუქტურირებული მიდგომა, რომელიც უზრუნველყოფს, რომ დასაქმებულ პირებს გააჩნდეთ ორგანიზაციის მიზნების უსაფრთხოდ და ეფექტურად მიღწევისათვის საჭირო კომპეტენციები ყველა გარემოებაში. 
6.1. ორგანიზაციამ უნდა შექმნას კომპეტენციების მართვის სისტემა, რაც ითვალისწინებს:
ა) საპასუხისმგებლო თანამდებობების/პოზიციების განსაზღვრას სისტემის ფარგლებში იმ პროცესების განხორციელებასთან მიმართებით, რომლებიც საჭიროა ამ დანართით გათვალისწინებული მოთხოვნების დასაკმაყოფილებლად; 
ბ) თანამდებობების/პოზიციების განსაზღვრას, რომლებიც მოიცავს უსაფრთხოებასთან დაკავშირებულ ფუნქციებს;
გ) სათანადო კომპეტენციის მქონე პერსონალისათვის შესაბამისი ფუნქციების განაწილებას.
6.2.	ორგანიზაციის კომპეტენციების მართვის სისტემის ფარგლებში, უნდა არსებობდეს პერსონალის კომპეტენციების მართვის პროცედურები, რომლებიც მოიცავს, მათ შორის, სულ მცირე: 
ა) უსაფრთხოებასთან დაკავშირებული ფუნქციების შესრულებისათვის საჭირო ცოდნის, უნარებისა და გამოცდილების განსაზღვრას, დაკისრებული პასუხისმგებლობის შესაბამისად; 
ბ) შერჩევის პრინციპებს, მათ შორის, საბაზო განათლების დონეს, გონებრივ შესაძლებლობებსა და ფიზიკურ მდგომარეობას; 
გ) პირველად მომზადებასა და კვალიფიკაციას, ან მიღებული კომპეტენციისა და უნარების დამადასტურებელ სერტიფიკატს; 
დ) პერსონალის გაცნობიერებულობის უზრუნველყოფას საკუთარი საქმიანობის მნიშვნელობასთან, აგრეთვე, მათ წვლილთან მიმართებით უსაფრთხოებასთან დაკავშირებული მიზნების მიღწევაში; 
ე) უწყვეტ სწავლებასა და არსებული ცოდნისა და უნარების პერიოდულად განახლებას; 
ვ) კომპეტენციის, გონებრივი შესაძლებლობებისა და ფიზიკური მდგომარეობის პერიოდულ შემოწმებას, შესაბამის შემთხვევებში;
ზ) სპეციალური ზომების მიღებას სარკინიგზო შემთხვევების/ინციდენტების ან სამსახურში ხანგრძლივად არყოფნის შემთხვევაში, საჭიროებისამებრ. 
7.    ინფორმაცია - სტრუქტურირებული მიდგომა, რომელიც უზრუნველყოფს მნიშვნელოვანი ინფორმაციის ხელმისაწვდომობას გადაწყვეტილების მიმღები პირებისათვის ორგანიზაციის ყველა რგოლში.  
7.1. ორგანიზაციას უნდა ჰქონდეს ინფორმაციის გადასაცემი არხების განსაზღვრის პროცედურები, რაც უზრუნველყოფს უშუალოდ ორგანიზაციის, აგრეთვე, მისი სხვა სუბიექტებთან, მათ შორის, ინფრასტრუქტურის მენეჯერებთან, სარკინიგზო საწარმოებთან, სარკინიგზო სატრანსპორტო საშუალებების მფლობელებთან, სარკინიგზო სატრანსპორტო საშუალებების ან/და კომპონენტების დამპროექტებლებთან ან მწარმოებლებთან,  ურთიერთობის ფარგლებში, შესაბამისი პროცესების შესახებ ინფორმაციის სათანადო წესით გაცვლასა და დაუყოვნებლივ და მკაფიოდ წარდგენას პირისათვის, რომელსაც შესაბამისი როლი  პასუხისმგებლობა აკისრია როგორც საკუთარ ორგანიზაციაში, ისე სხვა ორგანიზაციებში. 
7.2. ინფორმაციის სათანადოდ გაცვლის უზრუნველსაყოფად, ორგანიზაციას უნდა ჰქონდეს შემდეგი პროცედურები:
ა) კონკრეტული ინფორმაციის მისაღებად და დასამუშავებლად;
ბ) კონკრეტული ინფორმაციის განსაზღვრის, მოპოვებისა დამუშავებისა და გავრცელებისათვის;
გ) სანდო და უახლესი ინფორმაციის ხელმისაწვდომობის უზრუნველსაყოფად. 
7.3.	ორგანიზაციას უნდა ჰქონდეს პროცედურები, რომლებიც უზრუნველყოფს საკვანძო საექსპლუატაციო მონაცემებისა და ინფორმაციის:
ა) აქტუალობასა და ნამდვილობას;
ბ) სიზუსტეს;
გ) სისრულეს;
დ) სათანადო წესით განახლებას;
ე)  შემოწმებას;
ვ) თანმიმდევრულობასა და იოლად აღქმას;
ზ) გამოყენებამდე პერსონალისათვის გაცნობას, მისი პასუხისმგებლობის შესაბამისად; 
თ) პერსონალისათვის იოლად ხელმისაწვდომობას, მისთვის, მოთხოვნის შემთხვევაში, მონაცემების ასლების უზრუნველყოფით. 
7.4.  7.1, 7.2 და 7.3 ქვეპუნქტებით განსაზღვრული მოთხოვნები მიემართება უშუალოდ შემდეგ საექსპლუატაციო მონაცემებსა და ინფორმაციას: 
ა) სარკინიგზო სატრანსპორტო საშუალებების ეროვნული რეესტრების სიზუსტისა და სისრულის შემოწმება იმ სარკინიგზო სატრანსპორტო საშუალებების განსაზღვრა-რეგისტრაციის მიზნით, რომელთა მოვლა-შენახვისა და ტექნიკური მომსახურებისთვის პასუხისმგებელია ორგანიზაცია;
ბ) მოვლა-შენახვასა და ტექნიკურ მომსახურებასთან დაკავშირებული დოკუმენტაცია;
გ) ინფორმაცია სარკინიგზო სატრანსპორტო საშუალებების მფლობელებისათვის და, შესაბამის შემთხვევებში, სხვა მხარეებისათვის, მათ შორის, სარკინიგზო საწარმოებისათვის/ინფრასტრუქტურის მენეჯერებისათვის მხარდაჭერის უზრუნველსაყოფად;
დ) ინფორმაცია პერსონალის კვალიფიკაციისა და შემდგომი ზედამხედველობის შესახებ მოვლა-შენახვისა და ტექნიკური მომსახურებისას;
ე) ინფორმაცია ოპერაციებისა (მათ შორის, გარბენის, საქმიანობის სახისა და მასშტაბის, ინციდენტების ან სარკინიგზო შემთხვევების) და სარკინიგზო საწარმოების, სარკინიგზო  სატრანსპორტო საშუალებების მფლობელებისა და ინფრასტრუქტურის მენეჯერების მოთხოვნების შესახებ; 
ვ) ჩანაწერები ჩატარებული მოვლა-შენახვისა და ტექნიკური მომსახურების სამუშაოების, მათ შორის, ინსპექტირებებისას გამოვლენილი ხარვეზებისა და სარკინიგზო საწარმოების ან ინფრასტრუქტურის მენეჯერების მიერ განხორციელებული მაკორექტირებელი ღონისძიებების შესახებ, როგორიცაა მატარებლის ინსპექტირება და მონიტორინგი გასვლამდე ან რეისის დროს;  
ზ) ექსპლუატაციაში გაშვება და დაბრუნება;
თ) ტექნიკური მომსახურების დაკვეთები;
ი) სარკინიგზო საწარმოებისათვის/ინფრასტრუქტურის მენეჯერებისა და სარკინიგზო  სატრანსპორტო საშუალებების მფლობელებისათვის წარსადგენი ტექნიკური ინფორმაცია, მოვლა-შენახვისა და ტექნიკური მომსახურების თაობაზე მითითებებთან დაკავშირებით; 
კ) საგანგებო ვითარებებთან დაკავშირებული ინფორმაცია, რომელიც ეხება სიტუაციებს, როდესაც ირღვევა მოძრაობის უსაფრთხოება და რაც შეიძლება მოიცავდეს: 
კ.ა) გამოყენებასთან დაკავშირებული შეზღუდვების ან სპეციალური საექსპლუატაციო პირობების დაწესებას სარკინიგზო სატრანსპორტო საშუალებებისათვის, რომელთა მოვლა-შენახვასა და ტექნიკური მომსახურებისთვის პასუხისმგებელია ორგანიზაცია, ან იმავე სერიის სხვა სარკინიგზო სატრანსპორტო საშუალებებისთვის, იმ შემთხვევაშიც, თუ მათ ტექნიკურ მომსახურებას ახორციელებენ ტექნიკური მომსახურებისთვის პასუხისმგებელი სხვა პირები, რომელთა მეშვეობითაც აღნიშნული ინფორმაცია უნდა მიეწოდოს ყველა მონაწილე სუბიექტსა თუ ჩართულ მხარეს;
კ.ბ) გადაუდებელ ინფორმაციას, ტექნიკური მომსახურების გაწევისას უსაფრთხოებასთან დაკავშირებით გამოვლენილი პრობლემური საკითხების შესახებ, როგორიცაა გამოვლენილი დეფექტები ისეთ კომპონენტში, რომელიც საერთოა რამდენიმე კატეგორიის ან სერიის სარკინიგზო სატრანსპორტო საშუალებებისათვის;
ლ) ყველა შესაბამისი ინფორმაცია და მონაცემები, რაც საჭიროა მოვლა-შენახვისა და ტექნიკური მომსახურების შესახებ წლიური ანგარიშის წარსადგენად სარკინიგზო ტრანსპორტის სააგენტოსა და მომხმარებლებისათვის (მათ შორის, სარკინიგზო სატრანსპორტო საშუალებების მფლობელთათვის).
8.    დოკუმენტაცია - სტრუქტურირებული მიდგომა შესაბამისი ინფორმაციის მიკვლევადობის უზრუნველსაყოფად.
8.1. ორგანიზაციას უნდა ჰქონდეს პროცედურები შესაბამისი პროცესების სათანადო წესით დოკუმენტირების უზრუნველსაყოფად.
8.2. ორგანიზაცია უნდა იყენებდეს შესაბამის პროცედურებს:
ა) ყველა შესაბამისი დოკუმენტაციის რეგულარული მონიტორინგისა და განახლებისათვის;
ბ) ყველა შესაბამისი დოკუმენტაციის ფორმირების, დამუშავების, განაწილებისა და ცვლილებების შემოწმებისათვის;
გ) ყველა შესაბამისი დოკუმენტაციის მიღების, შეკრებისა და დაარქივებისათვის.
9.    სახელშეკრულებო საქმიანობა  - სტრუქტურირებული მიდგომა იმის უზრუნველსაყოფად, რომ ქვეკონტრაქტორთან დაკავშირებული აქტივობები სათანადოდ წარიმართება ორგანიზაციის მიზნების მისაღწევად.
9.1. ორგანიზაციას უნდა ჰქონდეს პროცედურები, რომლებიც უზრუნველყოფს უსაფრთხოებასთან დაკავშირებული პროდუქციისა და მომსახურების განსაზღვრას. 
9.2. უსაფრთხოებასთან დაკავშირებულ პროდუქციასთან ან მომსახურებასთან დაკავშირებით, კონტრაქტორების ან/და მიმწოდებლების გამოყენებისას, ორგანიზაციას უნდა ჰქონდეს შერჩევის პროცედურები, რათა შეამოწმოს: 
ა) კონტრაქტორების, ქვეკონტრაქტორებისა და მიმწოდებლების კომპეტენტურობა;
ბ) კონტრაქტორების, ქვეკონტრაქტორებისა და მიმწოდებლების შემთხვევაში სათანადო და დოკუმენტირებული ტექნიკური მომსახურების და მართვის სისტემის არსებობა. 
9.3. ორგანიზაციას უნდა ჰქონდეს პროცედურა, რომ განსაზღვროს მოთხოვნები, რომლებსაც უნდა აკმაყოფილებდნენ კონტრაქტორები და მიმწოდებლები.
9.4. ორგანიზაციას უნდა ჰქონდეს პროცედურები, რომ მონიტორინგი აწარმოოს მიმწოდებლების ან/და კონტრაქტორების გაცნობიერებულობაზე რისკებთან მიმართებით, რომლებსაც ისინი უქმნიან ორგანიზაციის ოპერაციებს. 
9.5. თუ კონტრაქტორების ან მიმწოდებლის ტექნიკური მომსახურების ან მართვის სისტემა სერტიფიცირებულია, ამ დანართის მე-3 პუნქტში აღწერილი მონიტორინგის პროცესი შეიძლება შემოიფარგლოს 3.1.(ბ) ქვეპუნქტით გათვალისწინებული, ხელშეკრულების საფუძველზე განხორციელებული საოპერაციო პროცესების შედეგებით. 
9.6. ქვემოთ მოცემული პროცესებისთვის მკაფიოდ უნდა იყოს განსაზღვრული, ცნობილი და გამოყოფილი, სულ მცირე, ძირითადი პრინციპები, ხელშემკვრელ მხარეებს შორის გაფორმებულ ხელშეკრულებაში: 
ა) სარკინიგზო უსაფრთხოების საკითხებთან დაკავშირებული პასუხისმგებლობა და ფუნქციები;
ბ) მხარეებს შორის შესაბამისი ინფორმაციის ურთიერთგადაცემის ვალდებულება;
გ) უსაფრთხოებასთან დაკავშირებული დოკუმენტების მიკვლევადობა. 

ნაწილი II. მოთხოვნები და შეფასების კრიტერიუმები  ტექნიკური მომსახურების განვითარების ფუნქციასთან დაკავშირებით
1. ორგანიზაციას უნდა ჰქონდეს პროცედურა, რათა განსაზღვროს და მართოს:
ა) ტექნიკურ მომსახურებასთან დაკავშირებული ყველა საქმიანობა, რომელიც ზემოქმედებს უსაფრთხოებაზე; 
ბ) უსაფრთხოებისათვის კრიტიკულად მნიშვნელოვანი ყველა კომპონენტი.
2. ორგანიზაციას უნდა ჰქონდეს პროცედურები, რათა უზრუნველყოს შესაბამისობა მოქმედი კანონმდებლობით გათვალისწინებულ არსებით მოთხოვნებთან, მათ შორის, განახლებები მთლიანი სასიცოცხლო ციკლის განმავლობაში: 
ა) თავსებადობის ძირითად პარამეტრებთან დაკავშირებულ ტექნიკურ სპეციფიკაციებთან შესაბამისობის უზრუნველყოფით, რაც განსაზღვრულია შესაბამისი სარკინიგზო თავსებადობის ტექნიკური სპეციფიკაციებით;
ბ) მოვლა-შენახვისა და ტექნიკური მომსახურების დოკუმენტაციის სარკინიგზო  სატრანსპორტო საშუალების ავტორიზაციასთან შესაბამისობის შემოწმებით ნებისმიერ გარემოებაში, რაც მოიცავს შესაბამისობას ტექნიკურ დოკუმენტაციასთან და ჩანაწერების იმ ტიპთან, რომელიც აღრიცხულია სარკინიგზო სატრანსპორტო საშუალების ტიპის რეესტრში;  
გ) მოვლა-შენახვისა და ტექნიკური მომსახურების სისტემაში ნებისმიერი ცვლილების მართვით;
დ) მოცემული ცვლილების სარკინიგზო სისტემაზე პოტენციური ზეგავლენის რისკების შეფასების საჭიროების განსაზღვრით, ერთიანი უსაფრთხოების მეთოდების გამოყენებით, რაც დაკავშირებულია რისკების დონის განსაზღვრისა და შეფასების მეთოდებთან; 
ე) ყველა ტექნიკური ცვლილების კონფიგურაციის მართვით, რაც ზემოქმედებს სარკინიგზო სატრანსპორტო საშუალების სისტემის მთლიანობაზე. 
3. ორგანიზაციას უნდა ჰქონდეს პროცედურა, რომ დააპროექტოს და ხელი შეუწყოს მოვლა-შენახვისა და ტექნიკური მომსახურების ობიექტების, სპეციალურად მოვლა-შენახვისა და ტექნიკური მომსახურების უზრუნველსაყოფად შემუშავებული და საჭირო მოწყობილობებისა და ინსტრუმენტების დანერგვას. ორგანიზაციას უნდა ჰქონდეს პროცედურა, რომლითაც მოწმდება აღნიშნული ობიექტების, მოწყობილობებისა და ინსტრუმენტების გამოყენება, მოვლა-შენახვა და ტექნიკური მომსახურება მათთვის გათვალისწინებული მოვლა-შენახვისა და ტექნიკური მომსახურების განრიგისა და მოთხოვნების შესაბამისად. 
4. როდესაც სარკინიგზო  სატრანსპორტო საშუალებები იწყებს ოპერაციების განხორციელებას, ორგანიზაციას უნდა ჰქონდეს პროცედურები:
ა) პირველად დოკუმენტაციაში ასახულ  მოვლა-შენახვასა და ტექნიკურ მომსახურებასთან დაკავშირებულ რეკომენდაციებზე წვდომის მისაღებად და დაგეგმილი ოპერაციების შესახებ ინფორმაციის შესაკრებად; 
ბ) პირველად დოკუმენტაციაში ასახულ მოვლა-შენახვასა და ტექნიკურ მომსახურებასთან დაკავშირებული რეკომენდაციების გასაანალიზებლად და მოვლა-შენახვისა და ტექნიკური მომსახურების პირველი დოკუმენტაციის შექმნის უზრუნველსაყოფად, იმავდროულად, შესაბამის გარანტიებში ასახული ინფორმაციის გათვალისწინებით;  
გ) მოვლა-შენახვისა და ტექნიკური მომსახურების პირველი დოკუმენტაციის სათანადო წესით გამოყენების უზრუნველსაყოფად.
5. მოვლა-შენახვისა და ტექნიკური მომსახურების დოკუმენტაციის გასაახლებლად სარკინიგზო სატრანსპორტო საშუალების მთლიანი სასიცოცხლო ციკლის განმავლობაში, ორგანიზაციას უნდა ჰქონდეს პროცედურები: 
ა) შემდეგი ინფორმაციის შესაკრებად:
ა.ა) პრაქტიკულად განხორციელებული ოპერაციების სახე და მასშტაბი, რაც მოიცავს სერიოზულ სარკინიგზო შემთხვევებს, სარკინიგზო შემთხვევებსა და ინციდენტებს, მაგრამ არ შემოიფარგლება აღნიშნულით; 
ა.ბ) კომპონენტებში გამოვლენილი დეფექტები;
ა.გ) დაგეგმილი ოპერაციების სახე და მასშტაბი;
ა.დ) პრაქტიკულად განხორციელებული მოვლა-შენახვა და ტექნიკური მომსახურება.
ბ) გაახლების საჭიროების განსაზღვრისათვის, დადგენილი ზღვრული მნიშვნელობების გათვალისწინებით;
გ) ცვლილებების ინიცირება-დამტკიცებისა და განხორციელებისათვის, მკაფიო კრიტერიუმებზე დაფუძნებული გადაწყვეტილების გათვალისწინებით, რისკების დონის განსაზღვრისა და შეფასების მეთოდების გამოყენებით; 
დ) ცვლილებების სათანადო წესით განხორციელების უზრუნველსაყოფად;
ე) ცვლილებების ეფექტურობის მონიტორინგისათვის, უსაფრთხოების დონისა და  უსაფრთხოების შესრულების შეფასების მეთოდების გამოყენებით. 
6. თუ მოვლა-შენახვისა და ტექნიკური მომსახურების განვითარების ფუნქციაზე ვრცელდება კომპეტენციების მართვის პროცესი, გათვალისწინებული უნდა იქნეს შემდეგი ღონისძიებები, რომლებიც  ზემოქმედებს უსაფრთხოებაზე:
ა) რისკების დონის განსაზღვრისა და შეფასების მეთოდების გამოყენება  ტექნიკური მომსახურების დოკუმენტაციაში შესული ცვლილებების შესაფასებლად; 
ბ) საინჟინრო დისციპლინები, რაც საჭიროა ტექნიკური მომსახურების დოკუმენტაციის შესადგენად და მასში შესული ცვლილებების, აგრეთვე, ტექნიკური მომსახურების სისტემაში ცვლილებების შემუშავების, შეფასების, შემოწმებისა და დამტკიცების სამართავად;
გ) უსაფრთხოებისათვის კრიტიკულად მნიშვნელოვან კომპონენტებთან დაკავშირებული ტექნიკური მომსახურების ღონისძიებები;
დ) გადაბმის (მათ შორის, შედუღება და შეერთება) მეთოდები; 
ე) არამრღვევი გამოცდები.
7. თუ მოვლა-შენახვისა და ტექნიკური მომსახურების განვითარების ფუნქციაზე ვრცელდება დოკუმენტირების პროცესი, უზრუნველყოფილი უნდა იყოს შემდეგი ელემენტების მიკვლევადობა: 
ა) მოვლა-შენახვისა და ტექნიკური მომსახურების სისტემაში ცვლილების შემუშავებასთან, შეფასებასთან, შემოწმებასთან და დამტკიცებასთან დაკავშირებული დოკუმენტაცია;  
ბ) სარკინიგზო სატრანსპორტო საშუალებების კონფიგურაცია, რაც მოიცავს, მაგრამ არ შემოიფარგლება უსაფრთხოებისათვის კრიტიკულად მნიშვნელოვანი კომპონენტებითა და საბორტო პროგრამული უზრუნველყოფის მოდიფიკაციებით; 
გ) განხორციელებული ტექნიკური მომსახურების სამუშაოების ამსახველი ჩანაწერები;
დ) გამოცდილებიდან მიღებულ ამონაგებთან დაკავშირებული კვლევების შედეგები; 
ე) მოვლა-შენახვასა და ტექნიკურ მომსახურებასთან დაკავშირებული დოკუმენტაციის ყველა შემდგომი ვერსია, რისკების შეფასებასთან დაკავშირებული დოკუმენტაციის ჩათვლით;
ვ) ანგარიშები კომპეტენტურობისა და ზედამხედველობის შესახებ,  ტექნიკური მომსახურების გაწევასთან და პარკის მოვლა-შენახვისა და ტექნიკური მომსახურების მართვასთან დაკავშირებით; 
ზ) ტექნიკური ინფორმაციის უზრუნველყოფა, სარკინიგზო სატრანსპორტო საშუალებების მფლობელების, სარკინიგზო საწარმოებისა და ინფრასტრუქტურის მენეჯერების მხარდასაჭერად. 

ნაწილი III. მოთხოვნები და შეფასების კრიტერიუმები  სარკინიგზო სატრანსპორტო საშუალებების პარკის მოვლა-შენახვისა და ტექნიკური მომსახურების მართვის ფუნქციასთან დაკავშირებით
1. ორგანიზაციას უნდა ჰქონდეს მოვლა-შენახვასა და ტექნიკური მომსახურების გაწევაზე პასუხისმგებელი პირის კომპეტენციის, უფლებამოსილებისა და შესაძლებლობების შესამოწმებელი პროცედურა, ტექნიკური მომსახურების შესახებ დაკვეთების განთავსებამდე. აღნიშნული მოითხოვს, რომ მოვლა-შენახვისა და ტექნიკური მომსახურებისათვის განკუთვნილი საამქროები იყოს სათანადოდ კვალიფიციური, რათა შეძლონ გადაწყვეტილების მიღება მოვლა-შენახვისა და ტექნიკური მომსახურების გაწევის ფუნქციის ფარგლებში ტექნიკური კომპეტენციების მოთხოვნებთან დაკავშირებით.
2. ორგანიზაციას უნდა ჰქონდეს პროცედურა გასაწევი სამუშაოების პაკეტის შემუშავებასა  და ტექნიკურ მომსახურებასთან დაკავშირებული დაკვეთის გაფორმებისა და გაცემისათვის. 
3. ორგანიზაციას უნდა ჰქონდეს პროცედურა სარკინიგზო  სატრანსპორტო საშუალებების მოვლა-შენახვისა და ტექნიკური მომსახურებისათვის შესაბამის ვადებში გაგზავნის მიზნით. 
4. ორგანიზაციას უნდა ჰქონდეს პროცედურა სარკინიგზო სატრანსპორტო საშუალებების ექსპლუატაციიდან მოხსნის სამართავად მოვლა-შენახვისა და ტექნიკური მომსახურების მიზნით ან იმ შემთხვევაში, თუ დარღვეულია ექსპლუატაციის უსაფრთხოება, ან ტექნიკური მომსახურების საჭიროება ზემოქმედებს ექსპლუატაციის ნორმალურ რეჟიმზე. 
5. ორგანიზაციას უნდა ჰქონდეს პროცედურა, რათა განსაზღვროს  საჭირო დამოწმების ზომები, რომლებიც ვრცელდება გაწეულ ტექნიკურ მომსახურებაზე და სარკინიგზო  სატრანსპორტო საშუალებების ექსპლუატაციაში დაბრუნებაზე. 
6. ორგანიზაციას უნდა ჰქონდეს პროცედურა ექსპლუატაციაში დაბრუნების შესახებ შეტყობინების გასაცემად, რაც ასევე მოიცავს გამოყენებასთან დაკავშირებული შეზღუდვების განსაზღვრას უსაფრთხო მოძრაობის უზრუნველსაყოფად, ექსპლუატაციაში გაშვებასთან დაკავშირებით გაცემული დოკუმენტაციის გათვალისწინებით. 
7. თუ პარკის მოვლა-შენახვისა და ტექნიკური მომსახურების მართვის ფუნქციაზე ვრცელდება კომპეტენციების მართვის პროცესი, გასათვალისწინებელია ექსპლუატაციაში დაბრუნება, მათ შორის, გამოყენებასთან დაკავშირებული შეზღუდვების განსაზღვრა.  
8. თუ პარკის მოვლა-შენახვისა და ტექნიკური მომსახურების მართვის ფუნქციაზე ვრცელდება საინფორმაციო პროცესი, საჭიროა, შემდეგი ელემენტების უზრუნველყოფა ტექნიკური მომსახურების გაწევის ფუნქციასთან მიმართებით: 
ა) გამოყენებული წესები და ტექნიკური სპეციფიკაციები;
ბ) თითოეული სარკინიგზო  სატრანსპორტო საშუალების მოვლა-შენახვისა და ტექნიკური მომსახურების გეგმა;
გ) სათადარიგო ნაწილების ჩამონათვალი, მათ შორის, თითოეული ნაწილის ტექნიკური აღწერილობა, რათა შესაძლებელი იყოს მსგავსით ჩანაცვლება, ანალოგიური გარანტიებით; 
დ) მასალების ჩამონათვალი, მათ შორის,  საკმარისად დეტალური აღწერილობა მათ გამოყენებასთან დაკავშირებით და ჯანმრთელობისა და უსაფრთხოების შესახებ საჭირო ინფორმაცია; 
ე) დოსიე, რომელიც განსაზღვრავს იმ ღონისძიებების სპეციფიკაციებს, რომლებიც ზემოქმედებს უსაფრთხოებაზე და მოიცავს კომპონენტების გამოყენებასთან და ჩარევასთან  დაკავშირებულ შეზღუდვებს; 
ვ) კომპონენტების ან სისტემების ჩამონათვალი, რომლებზეც ვრცელდება მოქმედი კანონმდებლობით გათვალისწინებული მოთხოვნები და ამ მოთხოვნების ნუსხა (მათ შორის, სამუხრუჭე ავზები და ავზები სახიფათო ტვირთების გადასაზიდად); 
ზ) რისკების დონის განსაზღვრისა და შეფასების მეთოდების გამოყენება პარკის ტექნიკური მომსახურების მართვის ფუნქციაზე ზემოქმედი ცვლილებების შესაფასებლად. 
9. თუ პარკის მოვლა-შენახვისა და ტექნიკური მომსახურების მართვის ფუნქციაზე ვრცელდება საინფორმაციო პროცესი, დაინტერესებულ მხარეებს უნდა ეცნობოს ექსპლუატაციაში დაბრუნების, მათ შორის, გამოყენებასთან დაკავშირებული შეზღუდვების შესახებ, რაც მნიშვნელოვანია მომხმარებლებისთვის (სარკინიგზო საწარმოები და ინფრასტრუქტურის მენეჯერები). 
10. თუ პარკის მოვლა-შენახვისა და ტექნიკური მომსახურების მართვის ფუნქციაზე ვრცელდება საინფორმაციო პროცესი, საჭიროა, შემდეგი ელემენტების აღრიცხვა: 
ა) მოვლა-შენახვასა და ტექნიკურ მომსახურებასთან დაკავშირებული დაკვეთები; 
ბ) ექსპლუატაციაში დაბრუნება, მათ შორის, გამოყენებასთან დაკავშირებული შეზღუდვები, რაც მნიშვნელოვანია სარკინიგზო საწარმოებისა და ინფრასტრუქტურის მენეჯერებისათვის. 

ნაწილი IV. მოთხოვნები და შეფასების კრიტერიუმები ტექნიკური მომსახურების განხორციელების  ფუნქციასთან დაკავშირებით
1. ორგანიზაციას უნდა ჰქონდეს პროცედურები:
ა) პარკის მოვლა-შენახვისა და ტექნიკური მომსახურების მართვის ფუნქციის მიერ მიწოდებულ დაკვეთებთან დაკავშირებული ინფორმაციის სისრულისა და შესაბამისობის შესამოწმებლად; 
ბ) ტექნიკურ მომსახურებასთან დაკავშირებული შესაბამისი დოკუმენტებისა და სხვა სტანდარტების გამოყენების შესამოწმებლად, რაც ვრცელდება ტექნიკური მომსახურების გაწევაზე, ტექნიკურ მომსახურებასთან დაკავშირებული დაკვეთების შესაბამისად;
გ) მონაწილე პერსონალისათვის ტექნიკური მომსახურების შესაბამისი სპეციფიკაციების ხელმისაწვდომობის უზრუნველსაყოფად (მაგალითად,  ისინი შესაძლოა ასახული იყოს შიდა სამუშაო ინსტრუქციებში), რაც განსაზღვრულია ტექნიკურ მომსახურებასთან დაკავშირებულ დაკვეთებში ასახული რეგულაციებითა და ცალკეული სტანდარტებით. 
2. ორგანიზაციას უნდა ჰქონდეს პროცედურები, რომლებიც უზრუნველყოფს:
ა) კომპონენტების (მათ შორის, სათადარიგო ნაწილების) და მასალების გამოყენებას იმგვარად, როგორც განსაზღვრულია ტექნიკურ მომსახურებასთან დაკავშირებული დაკვეთებითა და მიმწოდებლების დოკუმენტაციით; 
ბ) კომპონენტებისა და მასალების შენახვას, გამოყენებას  და ტრანსპორტირებას იმგვარად, რომ თავიდან იქნეს აცილებული ცვეთა და დაზიანება, როგორც ეს განსაზღვრულია ტექნიკურ მომსახურებასთან დაკავშირებული დაკვეთებითა და მიმწოდებლების დოკუმენტაციით; 
გ) კომპონენტებისა და მასალების, მათ შორის, დამკვეთების მიერ მიწოდებული კომპონენტებისა და მასალების შესაბამისობას ეროვნულ და საერთაშორისო წესებთან, აგრეთვე, ტექნიკურ მომსახურებასთან დაკავშირებული შესაბამისი დაკვეთებით გათვალისწინებულ მოთხოვნებთან. 
3. ორგანიზაციას უნდა ჰქონდეს პროცედურები, რათა განსაზღვროს, დაადგინოს, უზრუნველყოს, აღრიცხოს და შეინახოს შესაფერისი და ადეკვატური ობიექტები, აღჭურვილობები და ინსტრუმენტები ტექნიკური მომსახურების გასაწევად, ტექნიკურ მომსახურებასთან დაკავშირებული დაკვეთებისა და სხვა სპეციფიკაციების შესაბამისად, რაც უზრუნველყოფს:
ა) ტექნიკური მომსახურების უსაფრთხოდ გაწევას, მათ შორის,  ტექნიკური მომსახურებისთვის პასუხისმგებელი პერსონალის ჯანმრთელობასა და უსაფრთხოებას; 
ბ) ერგონომიულობასა და ჯანმრთელობის დაცვას,  რაც მოიცავს ინტერფეისებს მომხმარებლებსა და ინფორმაციულ-ტექნოლოგიურ სისტემებს ან სადიაგნოსტიკო აღჭურვილობებს შორის. 
4. საჭიროების შემთხვევაში, შედეგების ნამდვილობის უზრუნველსაყოფად, ორგანიზაციას უნდა ჰქონდეს პროცედურები, რომ უზრუნველყოს მისი საზომი მოწყობილობების: 
ა) დაკალიბრება ან დამოწმება განსაზღვრული შუალედებით ან გამოყენებამდე, გაზომვის საერთაშორისო, ეროვნული ან სამრეწველო სტანდარტების შესაბამისად. ასეთი სტანდარტების არარსებობის შემთხვევაში, უნდა აღირიცხოს დაკალიბრების ან დამოწმების საფუძველი; 
ბ) რეგულირება ან, საჭიროების შემთხვევაში, ხელახალი რეგულირება;
გ) იდენტიფიცირება, რაც შესაძლებელს ხდის დაკალიბრების სტატუსის განსაზღვრას; 
დ) დაცვა რეგულირების დარღვევისაგან, რაც განაპირობებს გაზომვის შედეგების ბათილად ცნობას;
ე) დაცვა დაზიანების ან გაფუჭებისგან გამოყენებისას, ტექნიკური მომსახურებისას ან შენახვისას. 
5. ორგანიზაციას უნდა ჰქონდეს პროცედურები, რომლებიც უზრუნველყოფს ობიექტების, აღჭურვილობებისა და ინსტრუმენტების სწორად გამოყენებას, დაკალიბრებას, მოვლა-შენახვასა და ტექნიკურ მომსახურებას დოკუმენტირებული პროცედურების შესაბამისად. 
6. ორგანიზაციას უნდა ჰქონდეს პროცედურები, რომ შეამოწმოს შესრულებული ფუნქციების შესაბამისობა ტექნიკურ მომსახურებასთან დაკავშირებულ დაკვეთებთან და გასცეს შეტყობინება ექსპლუატაციაში გაშვების შესახებ. შეტყობინება ექსპლუატაციაში გაშვების შესახებ უნდა მოიცავდეს ინფორმაციას, რომელიც მნიშვნელოვანია გამოყენებასთან დაკავშირებული შეზღუდვების განსაზღვრისათვის. 
7. თუ ტექნიკური მომსახურების გაწევის ფუნქციაზე ვრცელდება რისკების შეფასების პროცესი (კერძოდ, პირველი ნაწილის 2.2 და 2.3 ქვეპუნქტები), სამუშაო გარემო უნდა მოიცავდეს არა მხოლოდ საამქროებს, სადაც ხორციელდება ტექნიკური მომსახურება, არამედ საამქროს შენობის გარეთ არსებულ ლიანდაგებსაც და ყველა იმ ადგილს, სადაც ხორციელდება ტექნიკურ მომსახურებასთან დაკავშირებული საქმიანობა. 
8. თუ ტექნიკური მომსახურების გაწევის ფუნქციაზე ვრცელდება კომპეტენციების მართვის პროცესი, გასათვალისწინებელია, შესაბამის შემთხვევებში, შემდეგი ღონისძიებები, რომლებიც უსაფრთხოებაზე ზემოქმედებს: 
ა) გადაბმის მეთოდები (მათ შორის, შედუღება და შეერთება);
ბ) არამრღვევი გამოცდები;
გ) სარკინიგზო სატრანსპორტო საშუალების საბოლოო ტესტირება და ექსპლუატაციაში გაშვება;
დ) სამუხრუჭე სისტემებთან, წყვილთვლებთან და წევის მოწყობილობებთან, აგრეთვე, სახიფათო ტვირთების გადასაზიდად განკუთვნილი სატვირთო ვაგონების სპეციალურ კომპონენტებთან, მათ შორის, ავზებთან, სარქველებთან და სხვ. დაკავშირებული ტექნიკური მომსახურების სამუშაოები; 
ე) უსაფრთხოებისათვის კრიტიკულად მნიშვნელოვანი კომპონენტების ტექნიკური მომსახურების სამუშაოები;  
ვ) მართვა-კონტროლისა და სიგნალიზაციის სისტემების ტექნიკური მომსახურების სამუშაოები;
ზ) კარების კონტროლის სისტემების ტექნიკური მომსახურების სამუშაოები;
თ) სხვა სპეციალური მიმართულებები, რომლებიც უსაფრთხოებაზე ზემოქმედებს. 
9. თუ ტექნიკური მომსახურების გაწევის ფუნქციაზე ვრცელდება საინფორმაციო პროცესი, პარკის მოვლა-შენახვისა და ტექნიკური მომსახურების მართვისა და განვითარების ფუნქციასთან მიმართებით უზრუნველყოფილი უნდა იქნეს სულ მცირე შემდეგი ელემენტები: 
ა) ტექნიკურ მომსახურებასთან დაკავშირებული დაკვეთების შესაბამისად განხორციელებული სამუშაოები;
ბ) უსაფრთხოებასთან დაკავშირებული ნებისმიერი შესაძლო გაუმართაობა ან დეფექტი, რომელსაც გამოავლენს ორგანიზაცია;
გ) ექსპლუატაციაში გაშვება.
10. თუ ტექნიკური მომსახურების გაწევის ფუნქციაზე ვრცელდება დოკუმენტირების პროცესი, იმ ტექნიკური მომსახურების ღონისძიებებთან მიმართებით, რომლებიც უსაფრთხოებაზე ზემოქმედებს, უნდა აღირიცხოს შემდეგი ელემენტები, რაც გათვალისწინებულია II ნაწილის 1(ა) ქვეპუნქტით: 
ა) ობიექტების, აღჭურვილობებისა და ინსტრუმენტების მკაფიოდ განსაზღვრა;
ბ) განხორციელებული სამუშაოები, მათ შორის, მონაწილე პერსონალი, ინსტრუმენტები, აღჭურვილობები,  სათადარიგო ნაწილები და გამოყენებული მასალები და შემდეგის გათვალისწინება:
ბ.ა) ორგანიზაციის დაფუძნების ადგილზე მოქმედი შესაბამისი კანონმდებლობა;
ბ.ბ) ტექნიკურ მომსახურებასთან დაკავშირებული დაკვეთებით განსაზღვრული მოთხოვნები, მათ შორის, ჩანაწერებთან დაკავშირებული მოთხოვნები; 
ბ.გ) საბოლოო ტესტირება და გადაწყვეტილება ექსპლუატაციაში გაშვების შესახებ;
გ) კონტროლის ზომები, რასაც მოითხოვს ტექნიკურ მომსახურებასთან დაკავშირებული დაკვეთები და ექსპლუატაციაში გაშვება; 
დ) დაკალიბრებისა და დამოწმების შედეგები, რომლის დროსაც განსაზღვრული მოთხოვნების მონიტორინგისა და შეფასებისათვის პროგრამული უზრუნველყოფის გამოყენების შემთხვევაში, პროგრამული უზრუნველყოფის მიერ სასურველი ფუნქციის შესრულების შესაძლებლობა დასტურდება პირველ გამოყენებამდე და ხელახლა დასტურდება - საჭიროების შემთხვევაში; 
ე) წინა გაზომვის შედეგების ნამდვილობა, თუ დგინდება საზომი ხელსაწყოს მოთხოვნებთან შეუსაბამობა. 
























დანართი XI
განცხადება ტექნიკური მომსახურებისთვის პასუხისმგებელი პირის სერტიფიკატის მისაღებად

1. ინფორმაცია განმცხადებლის შესახებ 
1.1. იურიდიული პირის სახელწოდება;
1.2. საიდენტიფიკაციო კოდი;
1.3. სრული საფოსტო მისამართი;
1.4. ტელეფონის ნომერი;
1.5. ელექტრონული ფოსტის მისამართი;
1.6. ვებგვერდი;
1.7. სხვა შესაბამისი ინფორმაცია.

2. ინფორმაცია საკონტაქტო პირის შესახებ
2.1. სახელი;
2.2. გვარი;
2.3. პოზიცია/ თანამდებობა;
2.4. სრული საფოსტო მისამართი;
2.5. ტელეფონის ნომერი;
2.6. ელექტრონული ფოსტის მისამართი.
3. განაცხადების ტიპი 
3.1 ახალი; 
3.2 განახლება;
3.3 ვადის გაგრძელება.
4. საქმიანობასთან დაკავშირებული დეტალები
4.1. კომპანიის ტიპი:
4.1.1. სარკინიგზო საწარმო;
4.1.2. ინფრასტრუქტურის მენეჯერი;
4.1.3. მფლობელი;
4.1.4. მოვლა-შენახვისა და ტექმომსახურების მიმწოდებელი;
4.1.5. მწარმოებელი;
4.1.6. სხვა (მიუთითეთ) ____________________________________________________________________________________
4.2. მოვლა-შენახვისა და ტექნიკური მომსახურებისთვის პასუხისმგებელი პირის საქმიანობის ფარგლები (სარკინიგზო სატრანსპორტო საშუალებების კატეგორია: სატვირთო ვაგონები, ლოკომოტივები, ძრავ-ვაგონიანი მატარებლები, სამგზავრო ვაგონები, ჩქაროსნული სარკინიგზო სატრანსპორტო საშუალებები, სხვა - მიუთითეთ): 
____________________________________________________________________________________
4.3. მოიცავს ვაგონებს, რომლებიც გამოიყენება სპეციალურად სახიფათო ტვირთების გადასაზიდად:  
4.3.1. დიახ;    
4.3.2. არა.
5. ტექნიკური მომსახურებისთვის პასუხისმგებელი პირის საქმიანობასთან დაკავშირებული ფუნქციები:
5.1. ტექნიკური მომსახურების განვითარების ფუნქცია;
5.1.1. საკუთარი რესურსებით 5.1.2 ნაწილობრივ საკუთარი რესურსებით 5.1.3 გადაცემულია მესამე პირისათვის;
5.2. სარკინიგზო სატრანსპორტო საშუალებების პარკის მოვლა-შენახვისა და ტექნიკური მომსახურების მართვის ფუნქცია;
5.2.1. საკუთარი რესურსებით;
5.2.2. ნაწილობრივ საკუთარი რესურსებით;
5.2.3. გადაცემულია მესამე პირისათვის;
5.3.  ტექნიკური მომსახურების განხორციელების ფუნქცია;
5.3.1. საკუთარი რესურსებით;
5.3.2. ნაწილობრივ საკუთარი რესურსებით;
5.3.3. გადაცემულია მესამე პირისათვის.
6. ტექნიკური მომსახურებისთვის პასუხისმგებელი პირის სერტიფიკატის მისაღებად განცხადებას თან ახლავს შემდეგი დოკუმენტაცია: 
6.1. ტექნიკური მომსახურების სისტემა, მისი შეფასებისთვის საჭირო დოკუმენტები და შესაბამისი მტკიცებულებები;
6.2. განაცხადი იმის შესახებ, რომ სარკინიგზო ქსელში გამოიყენება მხოლოდ ის სარკინიგზო სატრანსპორტო საშუალებები, რომლებიც ტექნიკურად გამართულია და აკმაყოფილებს უსაფრთხო ექსპლუატაცისთვის დადგენილ მოთხოვნებს;
6.3. მინდობილობა, მისი გაცემის შემთხვევაში;
6.4. დადასტურება, რომ გადახდილია განცხადების განხილვისთვის დადგენილი საფასური;
[bookmark: _GoBack]6.5. სხვა (მიუთითეთ). _____________________________________________________________________________________




